
AUZITEGI NAZIONALA. ETAri laguntza ematea leporatuta, sei urteko kartzela zigorra eskatu du fiskalak

Gaur epaituko dute Madrilen Jon Abril
kazetaria, irudi batzuk grabhatzeagatik

Akusazioaren oinarri den froga ikusteko aukerarik gabe doa epaiketara gaztearen defentsa

Axun Erzibengoa | DONOSTIA

Jon Abril Berako (Nafarroa) ka-
zetaria gaur epaituko dute Ma-
drilgo Auzitegi Nazionalean.
Duela ia bi urte Auzitegi horren
atarian Ttipi-Ttapa herri tele-
bistarentzat bideo irudi batzuk
grabatzeagatik ETAri laguntza
ematea leporatu diote kazeta-
riari. Fiskalak sei urteko kartze-
la zigorra, sei urteko inhabilita-
zioa eta 7.200 euroko isuna es-
katzen ditu; defentsak, aldiz,
absoluzioa.

Abrilen kontrako akusazio
nagusia kazetariak grabatutako
bideo irudiak dira. Irudi horie-
tan, Poliziaren auto kamuflatu
bat ikusten da, Auzitegitik atera
eta urruntzen. 10-15 bat segun-
doko grabazioa da. Fiskalaren
arabera, autoaren matrikula
ikusten da, «eta horrek arris-
kuan jartzen ditu une horretan
barruan zihoazenak eta beste
edozein unetan joaten dire-
nak». Gazteak irudi horiek

ETAri helarazteko helburua
zuela iritzi dio fiskalak.

Abril Ttipi-Ttapa telebistara-
ko ari zen lanean 2000ko abuz-
tuaren 17an, eta beste hainbat
kazetarik bezala grabatu zituen
irudi horiek. Abrilek beti ukatu
izan ditu akusazioak, eta kaze-
tari jardunean ari zela esan.

Iiiigo Iruinek, Jon Abrilen de-
fentsako abokatuak, hasieratik
salatu du kasuak ez duela oina-
rririk eta Abril auzipetzeko arra-
zoiak «ideologikoak» direla. Era
berean, Abril epaitu behar duen
epaimahaiaren jarrera ere go-
gor salatu zuen Iruinek. Izan
ere, epaileek ez diote utzi de-
fentsari akusazioaren oinarri
den froga ikusten.

Abrili grabatu zuen bideoa
kendu egin zioten, eta bere abo-
katuari defentsa prestatzeko su-
marioa helarazi ziotenean ez
zioten bideoaren kopiarik igo-
rri. Erreguzko helegitea aurkez-
tu arren, atzera bota zioten,
«Abrilek zer grabatu zuen bada-

ki» esanez. Hala, bideoa ikusi
gabe, epaiketara «itsu-itsuan»
doala esan zuen Iruinek, eta ez
zuen baztertu gaur arrazoi ho-
rregatik atzerapena eskatzea.

Alfonso Guevara, Agustin Pe-
dro Lobejon eta Raimunda de
Pefafort magistratuek osatzen
dute Abril epaituko duen epai-
mabhaia, eta euren lehenengo
epaiketa izango da Zigor Arlo-
ko Laugarren Atal berria osatu
zutenetik. Epaiketa 10:30ean
hasiko da. Abrilen testigantzaz
gain, lekukoak izango dira. Ha-
laber, kazetariak grabatutako
irudiez gain, antzeko beste zen-
bait ikusi ahal izango dira.

Elkartasun mohilizazioak gaur

Jon Abril oso pertsona ezaguna
da. Kazetariak Berako Udalean
lan egiten du, kultur dinamiza-
tzaile gisa. Ttipi-Ttapa telebis-
tako langilea izateaz gain, kola-
borazioak egiten ditu, besteak
beste, EGUNKARIAN, Euskadi
Irratian, Aizu aldizkarian... Ho-

Jon Abril, epaiketa gaitzesteko
Beran eginiko udalbatzarrean.

rrezaz gain, Euskal Herriko Ber-
tsozale Elkarteko kidea ere
bada.

Auzia hasi zenetik Berako
Udalak eta herriak erabateko
babesa agertu diote Abrili. Hain
zuzen, igandean elkartasun
jaialdia egin zuten Beran.

Gaurko epaiketara Abrilen

EPAIKETARAKO
FROGAK

AKUSATUAREN TESTIGANTZA.
Jon Abrilek deklaratuko du,
eta orain arte eginiko dekla-
razioei eutsiko die, hau da,
kazetari jardunean egin zue-
la grabazioa.

LEKUKOAK. Defentsaren eska-
riz, 11 lagunek deklaratuko
dute: bi poliziak, Ttipi-Ttapa
Fundazioko eta telebistako
ordezkariak, Berako alkate-
ak, Martxelo Otamendi Eus-
KALDUNON EGUNKARIAKO zu-
zendariak...

BIDEOAK. Abrilek grabatu zi-
tuen irudiez gain, beste zen-
bait bideo ere ikusiko dira
epaiketan: Abril 2000ko
abuztuan lantzen ari zen in-
formazioari buruz hiru tele-
bistek eman zuten informa-
zioa, besteak beste.

zenbait lankide eta Berako
Udaleko ordezkariak joango
dira. Eguerdian, berriz, elkarre-
taratzeak egingo dira, bere lan-
kideek antolatuta. Donostian,
Baionan, Irufiean eta Bilbon
izango dira, 12:00etan. ELAko
ordezkariak ere izango dira Bil-
bon.




